
Lefel Mynediad

Mae __ gyda fi
Mae gen i ___
gan Emyr Davies

Pos syml ar lefel Mynediad.  Rhaid i’r tiwtor ddarllen cyfres o gliwiau, a’r dosbarth yn dyfalu pwy yw e neu hi, gan weiddi Huw Edwards dych chi! ac yn y blaen.  Mae pob cliw’n defnyddio cystrawen meddiant:  Mae __ ’da fi / Mae gen i__  (neu’r negyddol).  Ar ôl i’r tiwtor roi’r ateb i’r dosbarth, rhaid iddyn nhw ail-ddweud y cliwiau i gyd, gan ddefnyddio’r un patrwm.   Os ydy’r dosbarth yn gallu gwneud hynny, gallan nhw siarad am y gwrthrych yn y trydydd person - dyna unig werth ieithyddol yr ymarfer! Anogir tiwtoriaid y de i dalfyrru gyda yn ’da, wrth siarad.  Ar ôl gorffen, gellir gofyn i bawb mewn parau i feddwl am berson enwog a chliwiau tebyg i’w dweud wrth weddill y dosbarth.


Fersiwn y de




Fersiwn y gogledd

A.   [Ateb: David Beckham]

1.
Mae tri o blant gyda fi.


Mae gen i dri o blant.

2.
Does dim teulu o Gymru gyda fi.

Does gen i ddim teulu o Gymru.

3.
Mae tŷ mawr gyda fi yn Hertfordshire.
Mae gen i dŷ mawr yn Hertfordshire.

4.
Mae un deg saith tatŵ gyda fi.

Mae gen i un deg saith tatŵ.

5.
Mae gwraig gyda fi o’r enw Victoria.

Mae gen i wraig o’r enw Victoria.

B.  [Ateb: Katherine Jenkins]

1.
Mae chwaer gyda fi o’r enw Laura.

Mae gen i chwaer o’r enw Laura.

2.
Mae gwallt golau gyda fi.


Mae gen i wallt golau.

3.
Does dim plant gyda fi.


Does gen i ddim plant.

4.
Mae sawl record gyda fi.


Mae gen i sawl record.

5.
Mae cerdyn post o Afghanistan gyda fi.
Mae gen i gerdyn post o Afghanistan.

C.  [Ateb: Huw Edwards]

1.
Mae sawl tei gyda fi.



Mae gen i sawl tei.

2.
Mae pump o blant gyda fi.


Mae gen i bump o blant.

3.
Mae gradd mewn Ffrangeg gyda fi.

Mae gen i radd mewn Ffrangeg.

4.
Does dim llawer o amser gyda fi.

Does gen i ddim llawer o amser.

5.
Mae cartre gyda fi yn Llundain.

Mae gen i gartre yn Llundain.

Ch.  [Ateb: Marge Simpson]

1.
Mae tri o blant, un ci ac un gath gyda fi.
Mae gen i dri o blant, un ci ac un cath.

2.
Does dim gwaith gyda fi.


Does gen i ddim gwaith.

3.
Mae gwallt glas gyda fi.


Mae gen i wallt glas.

4.
Mae dwy chwaer gyda fi.


Mae gen i ddwy chwaer.

5.
Mae gŵr gyda fi o’r enw Homer.

Mae gen i ŵr o’r enw Homer.


D. [Ateb: Samantha Cameron]

1.
Mae teulu gyda fi ger Scunthorpe.

Mae gen i deulu ger Scunthorpe.

2.
Mae enw canol gyda fi - Gwendoline.
Mae gen i enw canol - Gwendoline.

3.
Does dim gwaith llawn amser gyda fi.
Does gen i ddim gwaith llawn amser.

4.
Mae cath gyda fi o’r enw Larry.

Mae gen i gath o’r enw Larry.

5.
Mae gŵr gyda fi o’r enw David.

Mae gen i ŵr o’r enw David.
